
Adat Melenggang Perut (Sewaktu Mengandung)

Adat ini juga dipanggil Kirim Perut oleh masyarakat Melayu di bahagian
utara Semenanjung Malaysia dan di sesetengah tempat dikenali sebagai
Mandi Tian.Upacara ini dilakukan kepada wanita yang mengandung anak
sulung ketika kandungan berusia dalam lingkungan tujuh atau lapan
bulan.la dijalankan oleh seorang bidan untuk membuang geruh atau
kecelakaan yang mungkin menimpa wanita hamil yang bakal bersalin dan
bagi membetulkan kedudukan bayi di dalam perut.

